
ASOC. PROTECTORA ANIMAIS DO CAMIÑO Propostas  Plan Director do Camiño de Santiago

OS ANIMAIS E O PLAN DIRECTOR XACOBEO


ANÁLISIS SOBRE O PLAN DIRECTOR CON RESPECTO AOS ANIMAIS E 
PROPOSTAS DE CONSIDERACIÓN E INCLUSIÓN DE SERVIZOS E 
MELLORAS PARA OS MESMOS NO CAMIÑO DE SANTIAGO.


Para presentación en: S.A. de Xestión do plan Xacobeo.

Autora: Raquel Freiría. Xerente de Asoc. Protectora de Animais do 
Camiño, APACA. 

Data de realización do presente informe: Nadal 2021-2022


Página  de 1 45




ADOPTAR
Un xesto que 
define os teus 

     Valores



ASOC. PROTECTORA ANIMAIS DO CAMIÑO Propostas  Plan Director do Camiño de Santiago

NOTAS: 


Estratexia de utilización de linguaxe inclusiva utilizada para non dificultar a lectura


- Sempre que nos refiramos a persoas, farémolo seguindo o xénero propio de 
«persoas», é dicir, en feminino.


- Cando falemos de cans e cadelas, gatos e gatas, ou de calquera outro animal  
utilizaremos soamente o masculino: cans, gatos, cabalos, burros, etc.


- Cando falemos de perregrinos/as, referíndonos exclusivamente a cans e cadelas que 
realizan o Camiño de Santiago, utilizaremos o masculino; e cando nos refiramos ao 
equipo composto por can/cadela e humana que realizan o Camiño de Santiago 
xuntas/os faremos uso do termo perregrin@s.


Aclaración de conceptos e expresións utilizados neste informe


- Perregrino/a: termo coloquial e utilizado dende hai tempo, pero moi xeralizado nos 
últimos anos, que fai referencia ao can/cadela que fai o Camiño de Santiago en 
compañía dos seus humanos responsables ou donos. Por extensións, moitas 
persoas que fan o Camiño en compañía dos seus cans, adoptan o termo para elas 
mesmas, preferindo autodenominarse perregrinas. 


- Os animais do Camiño: Cando usamos esta expresión referímonos aos animais 
das poboacións locais polas que discurren as diferentes rutas xacobeas. Tamén a 
aqueles que carecendo de fogar, tentan sobrevivir nas aldeas, montes, etc ou que 
vagabundean polo Camiño na procura de auxilio.   


- Patudos: Utilizamos esta verba para referirnos cariñosamente aos animais de 
compañía. É de uso xeralizado nos países de fala portuguesa e en proceso de 
introducción tamén en Galicia. Análoga á denominación castalá “peludos”.


- Refuxio de animais: Este é un termo utilizado coloquialmente para referirse a un 
lugar onde se albergan animais abandonados cumprindo uns mínimos de condicións 
éticas e de trato digno para os mesmos. O termo oficial que define os lugares onde 
se recollen estes animáis é “centro de recollida de animais abandonados”. 
Coloquialmente úsase tamén o termo canceira para facer referencia a aqueles 
centros de recollida que amoeran aos animais e nos que estos viven encerrados en 
caniles, normalmente en condicións bastante penosas e que por tanto están pouco 
ou nada socializados. 

1. OBXECTIVOS DO PRESENTE INFORME

๏ Aportar argumentos sobre a necesidade de inclusión dos 
animais como individuos con necesidades e peculiaridades 
propias no vindeiro Plan Director e Extratéxico do Camiño de 
Santiago en Galicia.   


๏ Establecer directrices e liñas estratéxicas básicas para incluir 
aos animais (e o seu benestar) nos planes operativos do futuro 
Plan Director e como obxectivos de protección do Camiño de 
Santiago.


๏ Recoñecer o perfil de peregrina que realiza a súa viaxe en 
compañía do seu can (coloquialmente coñecid@s como 
perregrin@s) e incluilos como tales no vindeiro Plan Director e 
extratéxico do Camiño de Santiago 


๏ Establecer directrices e liñas estratéxicas básicas para incluir 
nos planes operativos do futuro Plan Director ao grupo de 
interés que constitúen as peregrinas con can e os propios cans 
que fan o Camiño (perregrin@s).


๏ Recoñecer e incluir tamén como grupo de interés a todas 
aquelas peregrinas con marcados valores éticos e morais e que 
destacan no Camiño pola súa sensibilidade cara os animais. 


๏ Avanzar na consecución dun Camiño de Santiago máis ético, 
amable cos animais, moderno e cosmopolita. 

2. ANTECEDENTES E SITUACIÓN SOCIAL E 
REAL. DESCRIPCIÓN.

2.1. A CONSIDERACIÓN DOS ANIMAIS: ¿COUSAS, MEDIO AMBIENTE OU 
INDIVIDUOS?


No anterior Plan Director e Estratéxico do Camiño de Santiago 2015-2021 formulábanse tres 
obxectivos básicos: 


Protexer e preservar o Camiño. 

Facer que a peregrinación sexa unha experiencia de calidade e adaptada ó peregrino 
do século XXI.  

Fomentar a cohesión social e o equilibrio territorial. 

Por tanto, os obxectivos e accións de protección ían dirixidos a estes tres elementos: 


a. Os valores culturais. 

b. O patrimonio material. 

c. O medioambiente e a paisaxe. 

Como vemos, os animais son os grandes esquecidos, xa que: 


a. Non forman parte do patrimonio cultural, xa que a cultura é un concepto inherente 
aos coñecementos, ideas e costumes das persoas, e por iso só aplicable a elas. 


b. Non son parte do patrimonio material, porque non son cousas (malia que, nese 
momento, o noso Código Civil ainda lles daba tal consideración), tales como pontes, 
camiños, igrexas, capelas, cruceiros, fontes, etc. que entendemos é ao que se refire. 
1

c. E tampouco son paisaxe, medio ambiente ou biodiversidade en si mesmo, 
senón que forman parte del, da mesma maneira que o facemos as persoas, os 
bosques, as montañas, os ríos, as plantas ou calquera espacio ou condición da 
natureza. 


Malia que estas afirmacións son de sentido común, os paradoxos e contradiccións que 
como sociedade temos en canto ao recoñecemento e relación con animais, provocan 
non só a exclusión da súa consideración na maioría dos ámbitos, incluído no Camiño de 
Santiago, senón tamén absurdos xurídicos e administrativos (como veremos uns 
párrafos máis adiante). 


Porén, e sen entrar a analizar a cuestión animal no seu fondo, o que sí podemos afirmar  
sen nengún xénero de dúbida é que actualmente a maioría dos países occidentais 
estamos a viver unha transición social, cultural e lexislativa que atende a un cambio na 
nosa conciencia colectiva en relación co trato que damos aos animais (non é 
casualidade que esta veña tamén deseguido á toma de conciencia do impacto que as 

 A este respecto, a Ley 17/2021, de 15 de diciembre, de modificación del Código Civil, la Ley Hipotecaria y la Ley de Enjuiciamiento Civil, 1

sobre el régimen jurídico de los animales, en su Título I, Siete. establece que “Los animales son seres vivos dotados de sensibilidad” y que 
“solo les será aplicable el régimen jurídico de los bienes y de las cosas en la medida en que sea compatible con su naturaleza o con las 
disposiciones destinadas a su protección”.

nosas actividades teñen sobre o medio ambiente e sobre a necesidade de protexer a 
biodiversidade). 


Entre este conxunto de cambios está a toma de conciencia e o recoñecemento social, 
institucional e lexislativo de que os animais son individuos sentintes con 
necesidades propias e inherentes a tal condición, e a consideración de aqueles de 
compañía como parte da nosa familia ou sociedade.


A nivel lexislativo o cambio comezou en España coa suscripción en outubro do 2015 do 
Convenio Europeo sobre protección dos animais de compañía (por certo, case 30 
anos despois de que se creara en Estrasburgo o 13 de novembro de 1987, sendo 
suscrito antes do ano 2000 por países como Alemania, Austria, Bélgica, Chipre, 
Dinamarca, Finlandia, Francia, Grecia, Italia, Luxemburgo, Noruega, Portugal, República 
Checa, Suecia, Suiza ou Turquía, e entre 2003 e 2010 por outros como Azerbaiyán, 
Bulgaria, Letonia, Lituania, Rumanía, Serbia e Ucrania). A partir de ahí, e tendo como 
modelo este Convenio europeo, empezarían a modificarse as correspondentes 
lexislacións autonómicas no Estado.

O pasado 16 de decembro de 2021 publicábase no BOE a aprobación definitiva da “Ley 
17/2021, de 15 de diciembre, de modificación del Código Civil, la Ley Hipotecaria y la 
Ley de Enjuiciamiento Civil, sobre el régimen jurídico de los animales”, que iniciara a súa 
tramitación no ano 2017. Esta actualización do Código Civil (aprobada co apoio de todos 
os partidos excepto de Vox) supón outra adaptación de España á norma comunitaria e a 
constatación xurídica de que os animais no son cousas senón seres vivos dotados de 
sensibilidade e que como tal deben ser tratados, respetados e protexidos, 
independientemente dos dereitos que sobre eles teñan as persoas como puseidoras ou 
propietarias dos mesmos. 


Os animais de compañía (ainda que a súa proliferación trae consigo moitas 
contradiccións e paradoxos) pola súa cercanía e papel nas nosas vidas, están 
capitaneando este cambio de conciencia en boa parte da sociedade.


A CONSIDERACIÓN DOS ANIMAIS ÚNICAMENTE COMO PARTE DO MEDIO 
AMBIENTE é un absurdo administrativo.


Malia que ata fai pouco o noso Código Civil outorgaba aos animais a mesma 
consideración xurídica que a dun televisor ou unha batidora, dende que se promulgan 
leis de protección animal en España estas soen estar adscritas (para o seu 
desenvolvemento e cumprimento) ás Consellerías ou Ministerios de Medio Ambiente. 
Por tanto, non se tratan como individuos sociais senón como mera parte da 
biodiversidade. Istos xiros de encaixe do lugar que administrativamente ocupan os nosos 
animais de compañía é un dos problemas principais cos que se atopan as protectoras e 
calquera movemento de protección animal que se dirixa a aquelos. Posiblemente, esta 
falta de concreción e consideración dos animais esté, en parte, detrás do seu 
esquecemento nos pasados Plans Directores do Camiño de Santiago. 

Por poñer un exemplo, tanto as persoas que queren participar en accións de 
voluntariado animal como as entidades que diseñamos os programas temos que 
inscribirnos no apartado de voluntariado ambiental (en Galicia na Consellería de Política 
Social), con todas as dificultades para captar voluntariado ou de atopar programas por 
parte das voluntarias potenciais que isto provoca. Outro dos grandes problemas era que, 
ata estes últimos anos, nunca houbo ningún tipo de axudas públicas para as entidades 
de protección animal xa que era imposible encaixar as recollida e coidado de cans e 
gatos, así como calquera outra acción de protección, cos programas medio ambientais, 
xa que, efectivamente, non tiñan nada que ver. 


A realidade é que, polo xeral, e ao marxe das malas praxis na tenencia de animais de 
compañía que efectivamente se producen, a relación que mantemos as persoas con 
estos animais, xa dende fai milenios, é exactamente esa, a de “compañeiros”, e decir, 
que os consideramos como parte da nosa sociedade ou familia humana polo simple 
motivo de que nos axudaron, e axudan, en moitos ámbitos da nosa vida (compañía, 
seguridade, amizade, etc). Así pois, é de sentido común que os encaixemos xurídica e 
administrativamente como tal, en todos os ámbitos e sectores. Ou determinando un 
espazo novo para eles, pero nunca como mera parte de medio ambiente. De feito, aos 
animais de producción, sí que se lles asina unha consideración diferente: as consellerías 
e ministerios de agricultura e gandeiría.


Probablemente algunha das persoas que poida estar lendo este texto convive con algún 
can ou gato, e de seguro que cando pensa ou se relaciona con él o fai dende unha 
perspectiva social, considerándoo (dun ou outro modo) como parte da súa familia e non 
pensando no seu animal de compañía (ou compañeiro animal) como unha simple peza 
máis da biodiversidade natural. Cando ese animal se nos morre, non pensamos no 
deterioro ou vantaxas que poden repercutir sobre o medio ambiente polo seu 
falecemento, senón que choramos e sufrimos por él e pensamos na súa perda e no 
valeiro que deixa.

Por tanto, precisan de consideración e de accións de protección 
específicas no ámbito do Camiño de Santiago que garantan a súa vida, a súa 

seguridade, palien o seu sufrimento e melloren o seu benestar; 


e que ademais garanticen a súa integración e non discriminación para aqueles 
veñen acompañando ás peregrinas (ou viceversa) .


Por máis que os excluamos, os animais EXISTEN. 


Son individuos sentintes con vidas e necesidades propias e específicas, e 
compartimos con eles o noso entorno natural. 


Aqueles de compañía son, ademáis, parte da nosa sociedade porque conviven 
(incluso moitos tamén viaxan e peregrinan) con nós. 

Por outra parte, e continuando coa análisis do anterior Plan Director, no punto 4 das liñas 
estratéxicas que nel se establecían, «evolucionar cara a un Camiño 
medioambientalmente sostible», propoñíanse, entre outras, a seguinte acción específica 
relacionada coa protección da biodiversidade:


1.1. Identificación y catalogación del Patrimonio Natural y la Biodiversidad del 
Camino del Santiago, así como la identificación de las figuras de protección catalogadas 
(Rede Natura 2000, ZEPA, LIC e ZEC) y realización de una evaluación del impacto 
ambiental. 


Unha vez máis vemos que os animais están excluídos e se actúa coma se non existisen, 
evitando sequera nomealos e implicitándoos como parte do Patrimonio Natural tan só a 
efectos de «identificar e catalogar» a aqueles do ámbito silvestre, lóxicamente, xa que os 
domésticos non teñen risco de desaparecer da biodiversidade, dándose precisamente o 
efecto contrario, esto é, unha afectación negativa á Biodiversidade pola dramática 
sobrepoboación destas especies e pola forma de vida que actualmente teñen: 
excrementos de cans que se ensucian camiños ou que son depositados (cada unha das 
defecacións) en cadansúa bolsa plástica antes de ser tiradas aos contenedores xerais; 
paxaros e reptís diezmados polo exceso de felinos domésticos ou asilvestrados; purines 
e metano producido polo gando; pequenos animais que son perseguidos e cazados por 
diversión polas nosas ben alimentadas “mascotas”; incremento do consumo de carne e 
derivados e que son necesarios para alimentar a cans e gatos; etc.


A este respecto, unha evaluación das poboacións caninas e felinas e posteriores accións 
de control da súa natalidade serían unha boa medida para reducir, o impacto ambiental 
sobre o Camiño e a perda de biodiversidade, alen de reducir o sufrimento dos propios 
animais (ao non nacer non serían maltratados, abandonados, etc. permitindo que os 
que quedan estivesen mellor coidados) e de reducir tamén os custos de 
administracións e entidades privadas derivadas da súa recollida e xestión. 


Volvendo aos obxectivos básicos do Plan Director 2015-2021: 


Facer que a peregrinación sexa unha experiencia de calidade e adaptada ó peregrino do 
século XXI.  

É imposible que o Camiño se adapte ao século XXI se non nos adaptamos ao sentir e 
aos hábitos europeos en canto a convivencia, integración e protección dos animais. É 
clave apostar pola ética, a solidaridade e o respeto aos animais para adaptarse aos 
novos perfís de visitantes.


Temos que decatarnos de que, actualmente, a compaixón cos animais é unha actitude 
que, ademáis de mostrar os valores morais da persoa, indica modernidade, e coa cal 
se sinten identificados ducias de miles de persoas (nacionais ou internacionais) que 
chegan cada ano polas rutas xacobeas.

É máis, á hora de peregrinar a Santiago, a xente contaxiase do espíritu do Camiño que 
nel se promove e se sinten máis comprometidos e sensibilizados, de ahí a cantidade de 
chamadas e avisos que recibimos en APACA por animais en malas condicións, e as 
mostras de solidaridade.  


Tampouco podemos garantir que o Camiño sexa unha experiencia de calidade se 
negamos os servizos e a seguridade ao 2% das peregrinas que actualmente chegan 
acompañadas dos seus cans. 


Fomentar a cohesión social e o equilibrio territorial. 

Para favorecer a cohesión social é imprescindible conciliar, convivir e chegar a un 
consenso en canto ao trato aos animais, tanto si son da poboación local coma se 
veñen coas peregrinas. 


Non podemos excluir e discriminar a ese 2% de perregrinas, nen tampouco aos milleiros 
de persoas de diferentes nacionalidades, condicións sociais, perfís ideolóxicos, 
capacidades ou formas de vida, que viven e practican os valores e os fan extensibles 
tamén aos animais.


E é que, segundo din, o Camiño a Compostela é un Camiño para a alma, enriquecedor e 
transformador. Pero esta transformación non pode darse sen os valores universais e 
xacobeos, que, á súa vez, non poden excluír a compaixón, a caridade e a 
solidariedade. A posta en práctica dos valores achegaríanos sen dúbida á cohesión 
social, xa que estos representan as boas conductas universalmente aceptadas como 
tales.


Por outra banda, na medida en que prestemos protección e servizos ás peregrinas con 
can en todas as rutas, este tipo de usuaria irase repartindo por todos os Camiños, 
contribuíndo ao equilibrio territorial. 


Actualmente, dende APACA vémonos obrigadas a desaconsellar certas rutas que carecen 
practicamente de aloxamentos que permitan a entrada aos cans, ou temos que avisar de 
etapas ou zonas nas que a poboación é especialmente pouco amable coas perregrin@s, e 
doutras con elevado risco para a súa integridade física, como zonas de montañas nas que é 
moi probable atoparse cans de pastoreo ou garda desocializados ou agresivos. 


Se fumos quen de comprender que a biodiversidade é necesaria para a nosa 
supervivencia, e o seu coidado forma parte dos valores xacobeos e dos obxectivos de 
protección do Camiño de Santiago, ¿por qué non recoñecer xa tamén dunha vez aos 
animais como individuos en si mesmos para os mesmos obxectivos?. 


Non hai ningún motivo nen pode derivar ningunha ventaxa a exclusión dos animais no 
Camiño de Santiago e no vindeiro Plan Director e Estratéxico, senón todo o contrario. O 
esforzo e investimento económico que por elo haxa que facer, redundará sen dúbida na 
Ruta Xacobea mellorando a súa imaxe, facéndoa máis cosmopolita, moderna e ética e 
atraendo así a peregrinas que poidan aportar valor e calidade ao Camiño. 

Nos propios Obxectivos de Desarrollo Sostible, Axenda 2030, xa se considera aos 
animais como obxeto de protección a través do obxectivo 15: “Dar aos animais unha voz 
global”, incluindo unha referencia substancial á importancia da protección animal na 
agricultura, os desastres, as enfermidades e a vida silvestre. Na súa visión para 2030, 
todos os líderes mundiais declaran:


“Prevemos un mundo no que todos os países gocen dun crecemento económico sostido, 
inclusivo e sostible e dun traballo decente para todos. Un no que a humanidade viva en 
harmonía coa natureza e no que a vida silvestre e outras especies viventes estean protexidas”.


A sustentabilidade 360 º como vertebradora das accións no Camiño de Santiago non se 
sustenta se excluimos dela aos animais e o seu benestar.


2.2. O TURISMO CANINO, O MOVEMENTO DOG FRIENDLY E A 
PEREGRINAXE CON CAN


O turismo canino


Está xa constatado que o turismo canino ou, dito doutro modo, o perfil de turista que 
viaxa cos seus cans, é unha realidade que veu para quedarse. No propio plan Director 
de Turismo 21-23, malia non aportar datos e necesidades concretos sobre este tipo de 
visitante, cando menos xa o recoñece como unha nova tendencia (Capítulo 7, páxina 68 
do texto). Ademáis, este novo producto turísticos abarca un mercado á alza e potencian 
a recuperación do tecido productivo, amais de ser coherente coa demanda social dun 
turismo sustentable e aliñado coa Axenda 2030 das Nacións Unidas.


No pasado 2021 a Consellería de Turismo puso en marcha un proxecto sobre este tipo 
de turismo denominado “Galicia, ¿destino pet-friendly?” contratando un estudo de 
mercado no cal participou APACA encargándose da parte concernente ao Camiño de 
Santiago. O estudo estivo coordinado por Mónica Cubeiro, da marca Somos Pet Friendly 
e foi presentado, segundo as nosas informacións, nos primeiros días de Xullo. 
Aportamos como anexo 1 a este informe o estudo completo realizado por esta 
protectora, do cal se aportan algúns datos ao longo deste documento.


O movemento dog friendly


O  dog friendly é unha tendencia social xurdida hai algúns anos a nivel mundial, que 
considera aos cans como parte das familias e que, polo tanto, promove a inclusión dos 
mesmos nos espazos públicos (e privados) en convivencia coa cidadanía. Con este 
termo defínese tamén aos lugares (establecementos, transportes, empresas, parques, 
praias, cidades, etc) que se caracterizan por permitir o acceso aos patudos e ademais, 
acollelos respectuosa e amablemente. 


O movemento utiliza o intercambio de experiencias como clave para normalizar a 
convivencia, mantendo unha presenza moi activa nas redes sociais e promovendo 
encontros lúdicos e deportivos e, actualmente, tamén perregrinacións no Camiño de 

Santiago, compartidas a través das RRSS (á cabeza delas Instagram seguido de 
Youtube). 


Os nexos comúns que unen á comunidade dog friendly parecen ser os seguintes: 


A reivindicación do recoñecemento e a dignidade para os cans que viaxan coas 
persoas


A consideración destes animais como un membro máis da familia.


A consecución de máis e mellores servizos para eles en cidades e lugares públicos;


A dedicación dun tempo e recursos considerables no coidado dos seus  «patudos». 


O movemento dog friendly é amplo e transversal, xa que a él adhírense persoas de moi 
diferentes clases sociais, culturais o ideolóxicas. 


Non é ningún segredo que este sector estase abrindo camiño no mercado a pasos de 
xigante, xa que a cantidade de persoas ou familias que conviven cun can é enorme e 
unha boa parte delas os considera parte da familia e por tanto quere integralos nas súas 
vacacións e viaxes, así como en calquera ámbito da vida: ir de compras, pasear por un 
lugar de interese, visitar unha exposición, ir facer unha xestión ao Concello ou a calquera 
outra oficina, tomarse un café, comer fóra, etc. Efectivamente, podemos estar a falar dun 
mercado potencial de millóns de persoas so en España (ou de cans, como se prefira ver)


A peregrinaxe con can. @s perregrin@s.


O Camiño de Santiago, pola súa esencia espiritual, polo seu carácter cosmopolita e polo 
feito de transitar en boa medida por zonas rurais, camiños e bosques faise ideal para 
albergar á comunidade perregrina, polo que actualmente, podemos afirmar sen medo a 
equivocarnos que os Camiños Xacobeos estanse a convertir en todo un referente 
para a comunidade dog friendly a nivel Estatal e poderían ser tamén un referente 
Europeo se modificaramos algúns hábitos e conductas pouco éticas reflexados neste 
informe. 


Debido a condicionamentos culturais, ata fai non fai moi moito tempo ver a unha 
camiñante con can adoitábase relacionar con mendicidade e na última década tamén 
empezou a coller relevancia a interpretación da peregrina con can como “animalista” 
(activistas polos dereitos dos animais, rescatadoras de cans e gatos, etc). En ambos 
casos, o resultado era a discriminación e que resultaban non ser ben acollidas en case 
ningún sitio. Afortunadamente, isto está a cambiar nos últimos anos e hoxendía xa non 
sorprende tanto ver a unha familia de vacacións co seu can ou facendo orgullosa o 
Camiño a Santiago con él. En consecuencia, a poboación local e o texido empresarial 
vaise acostumando a este perfil de camiñante e turista. Con todo, todavía e necesaria a 
concienciación e a formación para que a adaptación sexa máis xeralizada e para 

Página  de 13 45



ASOC. PROTECTORA ANIMAIS DO CAMIÑO Propostas  Plan Director do Camiño de Santiago

eliminar a discriminación e as moitas barreiras que todavía existen para con este 
novo modelo de familia, peregrina ou turista.


É necesario comprender que un dos motivos principais de facer o Camiño de Santiago 
con can, é o reforzo do vínculo can-humano, grazas a que se comparte co animal moito 
máis tempo que na rutina diaria, sendo ademais tempo de maior calidade polo simple 
feito de que se adica case toda a xornada a andar na súa compañía e porque se 
comparte case todo: o esforzo, o descanso, o lugar para durmir, a comida, a chegada… 
o Camiño. Esto engancha á xente e se transmite como a pólvora de boca en boca no 
propio Camiño e a través das RRSS. Ademais, viaxar con can facilita a comunicación e a 
relación con outras peregrinas. 


O fomento do turismo canino, dos valores e da ética, e da prevención do maltrato 
e do abandono no seo do Camiño de Santiago suporía un impulso ao sector 
turístico en Galcia en xeral e ao Camiño de Santiago en particular (sobre todo en 
termos cuantitativos no primeiro caso e destacando o cualitativo no segundo) que 
axudarían a reanimar a actividade de ambos e minimizar os danos que provocou a crise 
sanitaria, e suporía tamén unha intelixente innovación diferenciadora no sector 
tanto a nivel español como europeo posicionando ao Camiño de Santiago en 
Galicia como referente do turismo cívico, ético e responsable.


OS SERVIZOS PARA PERREGRINOS NO CAMIÑO e ANÁLIS IS DO 
COMPORTAMENTO TURÍSTICO - PERREGRINO


A tendencia social do dog friendly e as novas oportunidades de negocio que xera está a 
fomentar a posta en marcha de diferentes servizos para perregrin@s en empresas xa 
existentes que amplían a súa oferta para esta nova clientela ou noutras que xorden 
aproveitando o oco de mercado: axencias de viaxes; empresas de transporte; servizos 
de gardería; hoteis, hostais, pensións e albergues; restaurantes e cafeterías. E outras 
tamén que se benefician deste auxe perregrino, como son as clínicas veterinarias, 
perruquerías caninas ou tendas especializadas para cans.


Outro dos motivos do auxe da apertura dos establecementos ás perregrinas no Camiño 
de Santiago, é que este perfil de camiñante adoita gastar máis diñeiro que a media 
das peregrinas e que observan comportamentos máis educados e coidadosos que 
a maioría das súas homólogas camiñantes. 


En canto ao maior desembolso de cartos, en boa medida é algo imposto polo reducido 
da oferta, pero tamén porque, polo xeral, as persoas que peregrinan cos seus cans 
antepoñen o benestar do animal ao aforro económico e así, se teñen que pagar por 
unha habitación privada ou suplementos polo can (ainda que non reciban servizos a 
cambio, tipo camas, mantas, bebedeiros, acceso a espazos comúns, etc) , farano antes 
que deixar ao animal nalgún alpendre. Tampouco dubidarán en pagar transportes 
privados (actualmente solo hay disponibles servizos de taxis) antes que meter ao seu 
patudo no maleteiro dun autobús. Por suposto, tamén está o feito de que a «tenencia» 

de cans, así como doutros «animais de compañía», está moi arraigada en clases sociais 
acomodadas.


En todo caso, obrigar ás persoas que viaxan cos seus cans a pagar máis polo simple 
feito de levalo, e simplemente polo acceso ao establecemento, é o mesmo que si se 
establecera un sobreprezo para determinadas persoas en función do seu sexo, tamaño, 
peso, procedencia, condición cognitiva, etc.


Os comportamentos máis cívicos en comparación coa media das peregrinas, semellan 
estar motivados por dúas circunstancias: por unha banda o propio perfil dunha parte das 
persoas que conforman a chamada comunidade doggy (xente sá, formadas en valores, 
comprometidas, que busca a tranquilidade e paz da natureza, que persegue a 
conciliación da convivencia en sociedade cos seus animais, etc.); e por outra, por que as 
perregrinas, dado o rexeitamento e a discriminación social-animal existente, vense 
obrigadas a demostrar maior grado de civismo que outras persoas para recibir o mesmo 
ou similiar trato.


Malia todo isto, ben sexa por conviccións ou por descoñecemento, moitas comerciantes, 
hostaleiras e  hospitaleras continúan negándose a aceptar aos cans por motivos que 
van, dende a aversión aos animais e outros motivos culturais, ata o descoñecemento 
das normativas ou das oportunidades que ofrece o mercado. 


Aínda que é certo que cada vez hai máis establecementos hoteleiros que admiten 
animais nas habitacións ou/e nos espazos comúns, o certo é que nos máis dos 
albergues, sobre todo nos públicos, aínda vetan a entrada a este tipo de clientela ou 
usuaria. 


NORMATIVAS DE ACCESO DOS ANIMAIS AOS ESTABLECEMENTOS PÚBLICOS OU 
PRIVADOS


A continuación citamos as normativas que rixen os establecementos de hostelería en 
Galicia e analizamos os artigos que fan referencia aos animais ou as medidas hixiénico-
sanitarias:


- Lei 7/2011, de 27 de octubre, do turismo de Galicia.


Artigo 17. Dereito de non discriminación.


A usuaria ou usuario turístico ten dereito a non sufrir discriminación no acceso 
aos establecementos das empresas turísticas e na prestación de servizos 
turísticos por razóns de discapacidade, raza, lingua, nacionalidade, lugar de 
procedencia ou residencia, sexo, opción sexual, relixión, opinión ou calquera 
outras circunstancias persoais ou sociais, de acordo co que establece a 
Constitución e demais normativa específica sobre a materia.


Non establece nada en relación coa prohibición de entrada de animais de 
compañía aos establecementos.

- Decreto 267_99 ordenacion establecimientos hoteleros


Non fai ningunha referencia ao acceso ou non de animais de compañía aos 
mesmos. Por tanto, non se  prohibe expresamente a súa entrada. 


- Decreto 108/2006, do 15 de xuño, polo que se establece a ordenación turística 
dos restaurantes e das cafetarías da Comunidade Autónoma de Galicia 


Non fai ningunha referencia ao acceso ou non de animais de compañía aos 
mesmos. Por tanto, non se  prohibe expresamente a súa entrada. 


- LEI 4/2017, de 3 de octubre, de protección e benestar dos animais de 
compañía en Galicia.


Artigo 9. Prohibicións xenéricas

Están prohibidas as seguintes condutas ou prácticas en relación cos animais 
incluídos no ámbito de aplicación desta lei:


k) A entrada e permanencia de animais de compañía nos locais ou lugares 
destinados á preparación, a venda, o almacenamento, o transporte ou a 
manipulación de alimentos. 


A prohibición fai referencia á norma estatal do 2001: Real Decreto 3484/2000 de 29 
de diciembre, que establece las normas de higiene para la elaboración, distribución 
y comercio de comidas preparadas. Pero a evolución da sociedade provoca que na 
lexislación autonómica competente se teña que incluir o seguinte parágrafo para 
conciliar á sociedade que convive con animais de compañía como membros das 
familias:


Malia o anterior, e sen prexuízo do establecido nas ordenanzas municipais 
correspondentes, as persoas propietarias de hoteis, pensións, restaurantes, 
bares, cafetarías e similares poderán autorizar ao seu criterio a entrada e 
permanencia dos animais de compañía nos seus establecementos, para o 
que deberán mostrar un distintivo que o indique nun lugar visible á entrada do 
establecemento. 


Polo tanto, o dereito de acceso dos animais de compañía aos bares, cafeterías 
e restaurantes, é potestade exclusiva dos propietarios dos mesmos, sempre 
que non exista regulación municipal exclusiva que o prohiba.


A adopción de boas praxes baseadas en actitudes éticas e respectuosas co medio 
ambiente e cos animais, e a apertura de servizos orientados a un público 
diferenciado polos seus valores neste senso, son, sen dúbida, unha boa idea e 
axudaría a forxar un Camiño exitoso non só en canto a cantidade de peregrinas 
acumuladas, senón tamén en canto á calidade polo perfil de peregrinas que se 
atraería con elo. 

A PEREGRINAXE CON CAN EN CIFRAS


Análise do comportamento turístico/peregrino das camiñantes en época Covid.


No 2020 e por efecto da crise sanitaria o número de peregrinas que chegaron a Santiago 
desplomouse reflexándose a través das Compostelas emitidas unha caída interanual do 
84,5 % (datos Oficina do Peregrino). 

Porén, e sorprendentemente, as peregrinas con can foron o perfil de usuarias do 
Camiño que millor resistíu o embite da pandemia, caendo só un 56,26% e 
chegando a dar un salto cuantitativo moi importante no 2021, cun aumento do 24% 
sobre o número de Compostelas Caninas emitidas no 2019 e triplicando a venda 
de credenciais.


As Credencias e Compostelas Caninas de APACA ao longo dos anos:


(*1) Lanzamento de actividade en abril de 2018


(*2) Temos que ter en conta que nos anos 2020 e 2021 non dispuxemos de local en Santiago, polo que a 
emisión das Compostelas se complicou e moitas perregrinas desistiron dela. Por tanto, é relevante a 
cantidade de persoas que chegando a Santiago co seu can, se puxeron en contacto con nós para  solicitar 
a súa Compostela, malia que finalmente esta non se chegase a emitir. Este dato non foi rexistrado no 2020 
pero sí neste pasado 2021(dato non exacto pero moi aproximado). 


Por outra banda, estas cifras corresponden @as perregrin@s que contactan con APACA 
non a todas as peregrinas con can que chegan a Santiago, as cuais, segundo as 
nosas estimacións, poden ser ata 4 veces máis (estudo realizado no 2019 e no 2021). 
E dicir, que polo de agora, e debido ao escaso fomento da peregrinaxe con can en xeral 
e da difusión da nosa actividade e servizos en particular, tanto por parte do sector 
público como privado (este último tanto axentes sociais como empresariais), moitas 
peregrinas fan o Camiño cos seus cans sen ter coñecemento e sen ser informadas de 
que existe unha credencial e certificado para os seus compañeiros caninos e uns 
servizos de apoio para eles por parte de APACA, algo do que, ás veces vanse enterando 
polo Camiño. Por suposto, tamén hai quen, sendo coñecedoras delo, simplemente non 
están interesadas e non solicitan a credencial ou compostela para os seus cans. Sexa 
como fora, o caso é que a relación de peregrinas con can con respecto ás peregrinas 
totais, segundo a nosa análise, son as seguintes: 


2018 (*1) 2019 2020 2021 (*2)

CREDENCIAIS VENDIDAS 500 500 500 1400

COMPOSTELAS EMITIDAS 310 455 199 563

SOLICITUDE COMPOSTELAS 800

2019 2020 2021

COMPOSTELAS EMITIDAS OFICINA DO PEREGRINO 348.000 54.000 177.628

COMPOSTELAS CANINAS EMITIDAS APACA 455 199 563

Polo tanto, non hai dúbida de que a comunidade perregrina é un mercado á alza e 
constitúe unha opción de desenvolvemento no Camiño de Santiago. Tan só é cuestión 
de mellorar os servizos, informar aos axentes sociais e empresariais e establecer 
medidas para frear a discriminación que sufre o colectivo e evitar así que este se desvie 
a outros espazos. 


Por outra banda, a atención á peregrinaxe con can dende APACA permítenos observar e 
analizar outros datos cuantitativos e cualitativos respecto deste perfil de camiñante: 


Cuantitativos: tipo de familia que acompaña ao can (parellas convencionais ou con 
diversidade sexual ou xénero, monoparental, muller soa; procedencia; nº de membros da 
familia ou persoas que acompañan ao can, etc. 


Cualitativos: Comportamento e perfil das perregrinas en canto ao uso dos servizos; 
disposición ou maneira de afrontar as carencias e as dificultades; relacción cos animais 
e modelo de tenza dos mesmos; coñecemento consciente e posta en práctica de valores 
e da ética no seu viaxe/camiño; elección de destinos e aloxamentos dogfriendly e/ou de 
xestión sostible e ética; forma de acceso ao lugar de inicio; actividades que realiza ou 
solicita realizar durante ou ao finalizar o seu Camiño/viaxe; organización propia ou a 
través de axencias de viaxe; fontes de información usada para organizar a súa viaxe/
peregrinaxe; uso da tecnoloxía e consumo internet antes, durante e despois da viaxe 
(sempre en relación coa mesma); motivacións para facer o Camiño/viaxe; etc.


2.3. O CAMIÑO CON VALORES E A SÚA POSTA EN PRÁCTICA


Se hai algo que diferencia ao Camiño de Santiago do resto de itinerarios e rutas, é sen 
dúbida aquelo que damos por chamar “o espíritu do Camiño”. E decir, os valores que nel 
se promoven e se practican e grazas aos cuais a peregrinaxe a Santiago pode devenir 
nesa transformación persoal da que tanto se fala. A saber: o esforzo, a perseverancia, o 
afán de superación, a austeridade, a reflexión, o silencio, a amizade, a xenerosidade, a 
empatía, a compaixón, a caridade, a solidaridade, a sensibilidade, a convivencia e 
aceptación da diversidade, o respeto, a hospitalidade e o intercambio.  


Tanto ten se a peregrina fai o Camiño por motivos relixiosos ou por calquera outro, xa 
que os valores son cualidades do individuo identificadas social e universalmente 
como positivas. A moral cristiana ten os seus valores predilectos e outras personas se 
inclinarán máis cara a ética, pero ao final todos converxemos nestes valores universais 

SOLICITUDE COMPOSTELAS CANINAS (perregrinos que traían a 
nosa credencial canina e solicitaban o certificado á súa chegada)

800

ESTIMACIÓN DE PERREGRINOS QUE CHEGARON A SANTIAGO 2000 796 3200

RELACIÓN PEREGRINAS CON CAN CON RESPECTO ÁS 
PEREGRINAS TOTAIS 

0,57 % 1,48 % 1,80 %

2019 2020 2021

que nos unen, se é que nos damos a oportunidade e o tempo de pararnos a pensar 
neles e poñelos en práctica. Isto é un dos grandes activos do Camiño de Santiago, 
malia que, ao meu parecer, non están o suficientemente potenciados e visibilizados. 


Porén, os valores non están completos se excluimos do seu amparo aos animais 
como seres sentintes que son. 


Malia que sabemos perfectamente que hai millones de persoas que aman aos seus 
animais de compañía coma a calqueira outro membro da familia, polos que sufren cando 
aqueles o fan (empatía), ou polos que, cando falecen, padecen un dó similar ou incluso 
máis intenso que si faltara calquera familiar humano, dende unha boa parte do texido 
social, eclesiástico, empresarial e incluso institucional relacionado co Camiño négase ou 
óbviase o recoñecemento dos valores en, e hacia, os animais. 


É unha evidencia, constatada por APACA (e seguramente tamén por outras entidades ou 
entes públicos) que existe un bó número de peregrinas que destacan pola posta en 
práctica de valores éticos e xacobeos como son a solidariedade, a empatía, a 
compaixón, a sensibilidade, a caridade, o respeto ou a xenerosidade e os fan extensibles 
tamén aos animais. Ademáis, a peregrinación predispone ás camiñantes a abrirse a 
estos valores e a facer o ben, o que fai que situacións que noutros momentos da vida 
cotiá puidesen resultar indiferentes no entorno do Camiño móstranse aberrantes aos 
ollos e corazóns das peregrinas: por exemplo, a visión os cans encadeados, os cabalos 
expostos ao sol abrasador, os gatos agonizantes nas cunetas, e cousas similires. 


A posta en práctica e o fomento dos valores e a consecución dun Camiño ético e libre de 
crueldade podería contribuir notablemente á trascendencia da propia peregrinaxe 
facendo do Camiño de Santiago non só unha experiencia transformadora para aquela 
que a vive senón tamén para o resto da sociedade,  contribuindo así a un mundo millor. 


Lembremos unha vez máis que a compaixón cara os animais é un valor ou actitude 
moi de actualidade, moderno e moi valorado sobre todo pola comunidade 
internacional .


Un dos indicadores de esta tendencia é o feito de que moitas peregrinas adoitan coller 
un papel proactivo e participativo ao seu paso polo Camiño en aras de que a ruta 
xacobea se convirta nun lugar máis amable e compasivo cos animais. De feito, decenas 
de peregrinas póñense en contacto connosco cada ano para comunicarnos casos de 
maltrato, abandonos, pérdidas, accidentes ou simplemente para coñecer de primeira 
man a situación dos animais en Galicia; Máis de 80.000 peregrinas asinaron no ano 
2016, case recén constituída APACA, unha iniciativa desta asociación pola que se  

reivindicada a contrucción dun Refuxio ético para os animais do Camiño; Varias 
camiñantes participaron activamente en casos de rescates; e algunhas acabaron por 
adoptar a un dos patudos abandonados no Camiño, dos cuiais o caso máis coñecido sen 
dúbida foi o de Michi, o can rescatado e adoptado por dúas peregrinas niponas e que 
agora vive en Oxaca, pero houbo moitos outros.


Conseguir que as peregrinas, sobre todo unha boa parte das visitantes internacionais, 
non se leven na memoria a imaxe dun pobo insensible e cruel cos animais dependerá de 
como vexan a aqueles que viven nas aldeas e lugares que atravesa a ruta (se ven 
animales felices e queridos ou sufrindo desesperados atados a cadeas o encerrados en 
gaiolas ou zulos); de como se resolvan a nivel social e institucional as incidencias con 
aqueles que precisan axuda (abandonados, perdidos, feridos, accidentados, enfermos, 
maltratados…); e de como son recibidas e tratadas aquelas que viaxan cos seus animais 
de compañía.


Outro indicador das gañas de participación e do compromiso que se podería chegar a 
desplegar no Camiño é o feito de que cada ano recibimos bastentes solicitudes de 
voluntariado por parte de peregrinas, sen que fagamos nada pola nosa parte para 
captalo ou sen que o pidamos explícitamente, máis aló da mensaxe fixa que aparece na 
nosa páxina web. A algunhas destas persoas as incorporamos nas campañas de 
sensibilización no Camiño que cada ano realizamos (dende o 2018 ata a actualidade 
foron 62 as peregrinas que se integraron nestas actividades, as cuais se poden consultar 
con detalle na Memoria de Actividades de APACA, Anexo 1 a este documento). Pero 
moitas outras se quedan sen poder materializar o seu desexo de axudar por falta de 
programas específicos para elo ou por chegar en épocas do ano nas que non estamos 
centradas nesas campañas, perdéndose así, unha boa parte do potencial máis solidario 
que nos chega polo Camiño. 


É menester, por tanto, valorar tamén a oportunidade que ofrece o mercado de 
turismo ético e comprometido establecendo actividades e espazos para integrar a 
este perfil de visitante e correxindo algunhas cousas do noso pais que o espanta, por 
exemplo os cans permanentemente encadeados ou atados, ou o deixamento de 
funcións das administracións ante os avisos por animais abandonados. Deste xeito 
poderíamos atraer ao Camiño a máis persoas de este perfil e/ou consolidalos para que 
repitan os que xa viñeron unha vez e para que falen ben de nós (e non ao contrario 
coma está a suceder actualmente entre este perfil de camiñantes). De feito, é un dos 
perfiles de usuarias máis axeitados e desexables, non só polo seu comportamento cívico 
e respetuoso senón tamén pola encaixan á perfección co espíritu do Camiño (coa 
práctica dos valores) e porque ademáis adoitan ser persoas colaboradoras que poden 
axudarnos en diferentes ámbitos. 

Dise que o Camiño a Compostela é un camiño para a alma, transformador e 
enriquecedor. Sen a posta en práctica ou a conciencia dos valores universais e 
xacobeos estas verbas carecen de sentido ou tórnanse valeiras. E estes, á súa vez, non 
poden excluír a compaixón, a caridade e a solidariedade, nen sequera cara outras 
especies.

3. NECESIDADES E DIAGNOSE

EIXES PRINCIPAIS E XERAIS:


Apostar pola ética, a solidaridade e o respeto aos animais para adaptarse aos 
novos perfís de peregrinas (peregrinas con cans e peregrinas formadas en 
valores e sensibilizadas cos animais) e en xeral para avanzar en civismo e en 
valores.


Protección e auxilio de animais abandonados, maltratados, feridos, 
accidentados ou enfermos no Camiño.


Modernización do sector público e privado con respecto aos novos hábitos de 
vida e as sensibilidades con respecto aos animais.


1) NECESIDADES EN CANTO AOS ANIMAIS DO CAMIÑO


a. Recollida e albergue digno dos animais extraviados, abandonados ou 
maltratados no Camiño de Santiago


Malia ser unha obriga clara e sobradamente coñecida pola meirande parte da poboación, 
as administracións locais de amplias áreas rurais rurais en Galicia resístense a cumprir 
non só a súa obriga de protección e defensa dos animais do seu termo municipal (artigo 
6 da Lei 4/2017) senón tamén a de recollida e acollemento daqueles vagabundos e 
extraviados, o cal se ratifica na nova Lei de 2017, no seu artigo 22, pero vixente xa 
dende o ano 1993. 

1. Os concellos recollerán os animais domésticos vagabundos e extraviados que deambulen 
polo seu termo municipal e albergaranos en centros de recollida de animais abandonados 
inscritos no Rexistro Galego de Núcleos Zoolóxicos ata que sexan retirados polos seus 
propietarios ou propietarias, sexan acollidos temporalmente ou adoptados, ou ben se lles 
dea outro destino autorizado segundo os supostos establecidos nesta lei. 


2. Os concellos poderán prestar o servizo de recollida e acollemento por si mesmos ou 
asociados, en réxime de xestión directa ou indirecta. Así mesmo, poderán subscribir conve- 
nios de colaboración nesta materia con outras administracións públicas e entidades, como 
as asociacións de protección e defensa dos animais. 


(Art.22 da Lei 4/2017 de do 3 de outubro, de protección e benestar dos animais de 
compañía en Galicia). 


Unha das zonas máis afectadas por esta deixadez de funcións é precisamente aquela 
pola que transita o Camiño francés en Galicia nas dúas provincias, se ben é certo que a 
de A Coruña, se cabe, está máis carente todavía. 


Se temos en conta que a vía francesa é a máis concurrida e que moitos dos animais 
perdidos ou abandonados poden deambular polo Camiño seguindo ás peregrinas ou 
buscando protección e auxilio durante kilómetros, non sorprende que nas últimas etapas  
se amoreen os animais. Tampouco que na época estival a cantidade de chamadas 
desesperadas de moitas peregrinas nos obrigaran a abrir un área de traballo en APACA 
exclusivamente destinada a atender ditas chamadas para informar á xente da situación e 

asesorar no posible ás sorprendidas camiñantes (sorprendidas ante a inexistencia de 
atención municipal ou de calquera outro tipo a estos animais). 


O que realmente sorprendente é que todavía non se puxera ningún medio ou se 
procurara solución algunha para esta importante problemática que tanto dano está a 
facer a imaxe do Camiño de Santiago, precisamente pola súa ruta principal. 


Dende esta protectora levamos anos loitando para que se apoie a construcción dun 
Refuxio ético no Camiño, non só coa aportación no 2017 das 89.000 sinatura que nos 
abalaban (das cuais máis de 88.000 correspondían a peregrinas), senón tamén con 
moitas xuntanzas e conversas mantidas con alcaldes e outros responsables 
municipais, das Deputacións de A Coruña e Lugo, da Xunta de Galicia e do Xacobeo. 


O modelo de Refuxio que propoñemos sería un centro inclusivo no que ademáis 
de servir de recollida para os animais que deambulan polo Camiño e que deixen de 
“molestar” a veciñas, peregrinas, hosteleiros, hospitaleiros e outros empresarios da 
ruta, valga tamén para integrar ás inquedanzas de colaboración e voluntariado 
daquelas peregrinas máis concienciadas ou con desexos de axudar. E por suposto, no 
que poder recuperar e dar unha segunda oportunidade a estos animais víctimas do 
abandono e o maltrato, ofrecéndolles un entorno no que non só se cubran as súas 
necesidades fisiolóxicas senón tamén as psicolóxicas, emocionais e etolóxicas, tal e 
como contempla a lexislación vixente, e que deberá, por tanto, estar necesariamente 
apoiado pola Rede de Casas de Acollida coas que actuamente conta a protectora 
(que de seguro aumentaría de contar co Refuxio). 


Temos que ter en conta que o único Centro de atención a animais abandonados no 
Camiño francés é a canceira municipal de Santiago (que apenas pode absorver os 
animais do termo municipal) e no Camiño Primitivo, a da cidade de Lugo. 


b. Servizos de emerxencias para animais accidentados, feridos ou enfermos. 
Garantir a seguridade no Camiño para tod@s.


Socorrer como principio moral básico e obriga legal. 


No Camiño de Santiago, coma no resto do territorio en Galicia, non existe ningún servizo 
de emerxencias especializado ou adaptado para atender animais feridos, accidentados 
ou con doenzas graves na rúa, nos camiños, nas estradas… 


Normalmente, cando unha conductora atropela a un animal na estrada, non adoita parar 
nen baixarse do vehículo para auxilialo nen sequera da aviso aos servizos de 
emerxencia, autoridades, protectoras, etc. Tampouco é demasiado habitual que outra  
persoa que poida ser testemuña do accidente ou que visualiza un animal tirado na 
estrada ou nos camiños  se achegue a axudalo ou dé aviso, polo que ás veces os 
animais quedan agonizando nas cunetas, completamente sós e desamparados, durante 
horas e incluso días. 

Por outra banda, canda unha veciña ou peregrina actúa de maneira proactiva e cívica e 
da o pertinente aviso ao 112 ou a calquera outra autoridade ou administración o que 
sucede, practicamente de maneira normalizada no entorno rural e no Camiño de 
Santiago, é que ninguén acude a socorrer ao animal, recibindo a veciña ou peregrina 
que avisa, como moito, largas por parte das autoridades. As veces, cando a persoa 
insiste moito e non se vai do lugar, ou se chega a contactar con nós que, á nosa vez,  
chamamos ás autoridades para que vaian a recoller ao animal, pode ser que o cheguen 
a facer, pero normalmente demasiado tarde, polo que moitas veces o animal xa está 
morto ou ben a persoa que realizou a chamada xa marchou polo que aproveitan para 
eludir a obriga de recollida do animal. Noutras ocasións a praxis é tan mala á hora de 
recoller o animal que se lle provoca un maior sufrimento totalmente innecesario. E non 
son poucas ás veces en que se xeneran grandes conflicto coa desesperada e impotente 
veciña ou peregrina que da o aviso e que ficou co animal á espera da axuda.  


Esta, sen dúbida, é unha das grandes carencias da nosa sociedade en xeral e do 
Camiño de Santiago en particular. Temos que ter en conta que istas situacións poden 
sucederlle a calqueira, incluso as víctimas animais poden ser de persoas das propias 
administracións, non sería a primeira vez que nos chama a APACA un Concelleira, 
Diputado, político ou persoa con un cargo relevante.


Novamente, os factores culturais están normalmente detrás da omisión de socorro por 
parte da cidadanía, pero a  falta de tipificación como delito destas conductas e a falta de 
regulamentos específicos á normativa de protección animal en Galicia, contribúen á 
deixadez de funcións e actuacións, que corresponderían, según a Lei 4/1997 de 3 de 
octubre, de protección y bienestar de los animales de compañía en Galicia, aos 
Concellos e a Xunta de Galicia nos seus respectivos ámbitos de actuación. 


Artigo 6. Competencias das administracións en materia de protección animal 


1. Atribúese ás persoas titulares das alcaldías dos concellos de Galicia a responsabili- 
dade superior na defensa e protección dos animais incluídos no ámbito de aplicación 
desta lei en cadanseu termo municipal. 


2. No ámbito da Administración autonómica, a aplicación desta lei corresponde á 
consellaría competente en materia de protección animal. 


Evidentemente, como protección debemos entender tamén, ainda a falta de 
regulamentos específicos á norma, o auxilio de animales accidentados ou feridos.


Outras normas, tanto europeas como estatais, alértannos da obrigatoriedade de tratar 
aos animais como seres sentintes que requiren de atención específica no caso de 
accidentes, e non como meras maletas. Como por exemplo o artigo 13 do Tratado de 
Funcionamento da Unión Europea que exise que os Estados respeten as exixencias en 
materia de benestar dos animais como “seres sensibles”. Ou o recentemente actualizado 
Código Civil do Reino de España que modifica o concepto xurídico dos animais para 
adecualo á verdadeira natureza destos, recoñecéndoos como seres vivos dotados de 

sensibilidade e como parte das familias. De feito a reforma fai especial fincapé que 
deixan de ser bens ou cousas e lles da unha consideración e protección similar aos fillos 
nos casos de separación ou divorcio, situación nas que a xustiza deberá decidir sobre a 
súa custodia tendo en conta os antecedentes de maltrato, tanto cara muller, os fillos ou 
os animais. 


Polo tanto, en base a esta nova consideración xurídica e ao resto das lexislacións que 
nos afectan, os animais, en casos de accidentes ou de calquera outra situación de 
emerxencia deberán ser protexidos e tratados segundo a súa natureza de seres 
sentintes (e, no seu caso, como membros das familias) e non como un mero obxecto ou 
cousa. 


Polo tanto, é probable que en calquera momento, e a raiz da actualización do Código 
Civil, se inclúa como delito tamén a OMISIÓN DO DEBER DE SOCORRO a un animal 
accidentado ou ferido. 


Por outra banda, é importante ter en conta que a Lei 4/1997 de 3 de octubre, de 
protección y bienestar de los animales de compañía en Galicia permite actuar a calquer 
cidadá para axudar a un animal en situacións de emerxencia. A través do seu artigo 22, 
6. expresa: 


Excepcionalmente, en situacións de emerxencia que poidan comprometer o benestar 
dos animais, os cidadáns e as cidadás poderán realizar a recollida de xeito puntual e 
desinteresado dun animal vagabundo ou extraviado ata a súa entrega final ou posta á 
disposición do centro de recollida autorizado que a autoridade competente determine. 


E o noso Código Civil contempla o seguinte no seu TÍTULO I, Siete, polo que se modifica 
Artículo 333 bis. punto 3.: 


Los gastos destinados a la curación y al cuidado de un animal herido o abandonado 
son recuperables por quien los haya pagado mediante el ejercicio de acción de 
repetición contra el propietario del animal o, en su caso, contra la persona a la que se 
le hubiera atribuido su cuidado en la medida en que hayan sido proporcionados y aun 
cuando hayan sido superiores al valor económico de éste. 


Todo o cal permite concluir, sen xénero de dúbidas, que non só é un deber moral da 
cidadanía e das administración auxiliar aos animais necesitados, senón que, ainda a 
falta de regulamento específico, as normas das que disponemos nos permiten, e 
aconsellan, actuar nestos casos.  


Sexa como for, a omisión de socorro a un animal ferido é, a todas luces, unha actitude 
incívica, insensible e totalmente disonante cos valores que se predican no Camiño de 
Santiago que deteriora gravemente a súa imaxe e que horroriza e espanta a moitas 
visitantes estranxeiras e nacionais.


Por tanto, é preciso habilitar un servizo efectivo de emerxencias de atención e rescate de 
animais accidentados, feridos ou gravemente enfermos no Camiño e realizar accións de 

prevención de atropelos de animais nas estradas, de fomento de parada e boas praxis 
dos vehículos que atropelan un animal, das persoas que o presencian e daquelas que  
os atopan.


c. Auxilio e segunda oportunidade para os animais maltratados.


Actualmente estímase que un 80 % dos cans no rural viven permanente ou case 
permanentemente atados ou encerrados, o cal é unha práctica cruel e absolutamente 
desfasada e innecesaria, prohibida clara e explícitamente dende xaneiro de 2018 pola 
Lei 4/2017 de protección dos animais de compañía. Por outra banda, moitos destes 
casos son susceptibles de ser considerados delito de maltrato porque a situación que se 
lles obriga padecer aos animais afecta gravemente a súa saúde e integridade física, de 
feito, a meirande parte deles morren nas cadeas ou zulos en medio de padecementos 
dificilmente inimaxinables por calquera de nós. 


Unha vez máis, as administracións non están destinando os medios suficientes para por 
fin a estas situacións (nen sequera se informou á poboación local que as prácticas son 
xa consideradas ilegais e poden ser causa de infracción administrativa ou delito penal) e 
non se están atendendo adecuadamente a inmensa maioría das denuncias que se 
tramitan por motivos de maltrato, deixando á poboación e as persoas persoas pereginas 
que denuncian cunha enorme sensación de impunidade para cos maltratadores de 
animais.


Por outra banda, unha porcentaxe todavía maior de animais dos lugares polos que 
discorre o Camiño de Santiago, non reciben os coidados mínimos exixidos pola 
lexislación vixente: animais deixados á súa sorte ou en situación de semi-abandono, 
animais expostos ás inclemencias climatolóxicas extremas, enfermos, feridos, etc.


Por suposto, un dos grandes problemas á hora de axudar a un animal maltratado é a súa 
rehubicación. Non habendo refuxios éticos e sendo as escasas canceiras municipais ou 
privadas existentes a única alternativa, moitas persoas desisten na denuncia.


Para por fin ao maltrato de animais no Camiño de Santiago é preciso a combinación de 
varias medidas:


1- Información, formación e sensibilización da poboación local con respecto á 
tenencia de animais domésticos en xeral e de compañía en particular, con especial 
atención a aquelas prácticas de tenencia que actualmente están expresamente 
prohibidas, como son o encadeamento ou encerro continuado, a desatención grave das 
necesidades básicas do animal (alimentarias, sanitarias, hixiénicas e etolóxicas), a cría e 
venta ilegal de cachorros e non evitar a reproducción incontrolada dos animais. 


2- Coordinación coas autoridades e corpos de seguridade para detención e intervención 
nos casos de maltrato

3- Alternativa habitacional e de recuperación para estas víctimas do maltrato (de nada 
serve, como decimos, que os saquemos dun entorno hostil para metelos noutro 
semellante, ás veces incluso peor)


d. Incluir o benestar dos animais como parte das accións no Camiño e como 
elemento de protección no mesmo para poder garantir unha sustentabilidade 
360º.


2) NECESIDADES EN CANTO ÁS PEREGRINAS QUE VIAXAN COS SEUS CANS


Eixes de actuación:


Acabar coa discriminación e os malos tratos @s perregrin@s. Actualmente 
este modelo de camiñante é víctima de diferentes tipos de discriminación: o 
especismo (a discriminación pola especie), o fat shaming (discriminación por peso) 
e o agravio comparativo (diferenza de trato con relación a outras peregrinas).


Ampliación e mellora de servizos de todo tipo para elas e os seus cans: 
aloxamentos, restauración, acceso a lugares públicos.


Necesidades concretas:


a. Información, orientación e asesoramento para facer o Camiño con can. 


Actualmente en case ningún punto de información en España e en Galicia dispoñen de 
aquela específica para as peregrinas con can. Dende APACA enviamos en varias 
ocasións correos informativos a estos centros informativos e de atención á peregrinas, 
incluidas a todas as Asociacións de Amigos do Camiño de Santiago e outras de 
promoción do Camiño das que atopamos o contacto (a través do Directorio de 
Asociaciones da Xunta https://www.caminodesantiago.gal/es/descubre/asociaciones-del-
camino/directorio-de-asociaciones ou investigando por internet) e distribuimos 
gratuitamente o noso Codex Canini entre eles, pero son moi poucas as que recolleron o 
testigo e se preocupan de ofrecer información axeitada a este perfil de peregrina. De 
feito, normalmente as camiñantes que non chegaron a contactar connosco veñen moi 
mal informadas o que redunda en incidentes e problemas durante a ruta, algúns deles 
bastante graves por problemas de saúde dos animais ou malos entendidos cos 
establecementos. 


Actualmente, a meirande parte das peregrinas con can atopan a información 
primeramente por internet, en blgs, páxinas nas RRSS, grupos, instagramers… e 
posteriormente, poñéndose en contacto directamente con APACA.


Tamén hai que decir que, fronte os inconvintes e a falta de interese dos axentes sociais e 
institucionais no Camiño, a comunidade perregrina é sumamente colaborativa e están 

sempre dispostas a compartir as súas experiencias e coñecementos con aquelas 
primeirizas ou menos experimentadas. 


Actualmente, as entidades de promoción xacobea que colaboran con APACA son a 
Asoc. de Amigos do Camiño da Comarca de Sarria, que durante todo este pasado 2021 
fixo unha laboura extraordinaria informando ás peregrinas con can, aos establecementos 
hoteleiros e hosteleiros e distribuindo as nosas credenciais caninas, e a Asoc. de Amigos 
do Camiño de Zaragoza, que é punto de información e distrubución das nosas 
credenciais.  


b. Oficina de atención a perregrinas en Santiago de Compostela xestionado por 
APACA. 


Coa chegada da Covid19 nos vimos abocadas a pechar a nosa oficina en Santiago de 
Compostela. As dificultades e incertidumbre causadas pola crise sanitaria e a falta de 
apoio institucional a APACA nestes anos impediron que puideramos acometer un aluguer 
na cidade. Malia esto, durante os anos 2020 e 2021 continuamos atendendo ás 
peregrinas informándoas, orientándoas, asesorándoas, asistíndoas cando precisaron da 
nosa axuda e por suposto, recibíndoas ao finalizar a súa peregrinaxe e emitíndolles a 
Compostela Canina. Fixémolo a través da nosa sede en Cacheiras, da nosa oficina móvil 
e de todos os medios online e a distancia: teléfono, email, WhatsApp e redes sociais.  


Porén, volver a dispor dun local en Santiago facilitaría o recibimento das camiñantes,  a 
emisión das Compostelas Caninas, a recollida de datos para as estadísticas e estudos, e 
a información a potenciais perregrinas (aquelas que tendo can, nos os levaron ao 
Camiño, pero poderían facelo de dispor de información e servizos). 


c. Mellora da rede de aloxamentos que admitan cans.


- Que non discriminen por razóns de raza, tamaño ou peso (o tipo de discriminación 
coñecida como fat shaming). 


- Que sexan acordes coas sensibilidades das persoas e as necesidades dos animáis. 
Esto é, básicamente, que non teñan que separarse del para durmir. De feito, encerrar 
a un can que está acostumado a convivir coa súa familia humana nun alpendre, 
garaxe ou deixalo atado a calquera sitio, ademáis de provocar sufrimento tanto para o 
animal como para a persoas que o queren, adoita ser contraproducente, xa que o 
normal é que, nestas circunstancias, os cans ladren ou choren, cando, se estiveran ao 
carón da súa familia e se sentiran seguros, simplemente se botarían a durmir e non 
darían ningún problema (tendo en conta a fatiga do Camiño, o estrés da novidade dos 

novos lugares e o feito de que os cans necesitan durmir máis horas que os humáns, 
non é difícil chegar a esta conclusión)


- Que haxa suficiente oferta para que ninguén quede excluido por motivos económicos. 


En moitas ocasións, a falta de previsión e excesiva confianza das peregrinas unidas á 
falta de concienciación do sector privado, especialmente nalgunhas zonas ou tramos do 
Camiño, teñen derivado en incidentes moi desagradables e ás veces ata perigosas para 
@s perregrin@s (por exemplo días moi frios e chuviosos ou de moita calor) o que lles 
levou a porse en contacto con APACA tendo que mobilizarnos para sacalas de situacións 
realmente penosas. Noutras, víronse obrigadas a facer dous e ata tres etapas seguidas 
porque tampouco había taxis que aceptase levalas. E con moita máis frecuencia foron 
vítimas económicas destas circunstancias tendo que pagar sumas considerables de 
diñeiro para que as trasladasen a un lugar onde poder durmir a resgardo. 


En canto a albergues públicos, é menester que comecen a habilitar espazos para a 
comunidade perregrina, para estar á altura da evolución social, do sector privado e para 
protexer e non discriminar a ningún camiñante e fomentar así a apertura do Camiño para 
todos os perfiles de peregrinas. 


En verbas da propia Xunta de Galicia: No podemos olvidar que la acogida al peregrino 
es precisamente una de las características fundacionales del Camino de Santiago, que 
actualiza y renueva ese espíritu de solidaridad que tradicionalmente ha imperado en 
Galicia. Si se lle prohibe a entrada nos albergues públicos ao 2% das peregrinas, é 
evidente que non se cumpre con esa característica fundacional do Camiño que é a 
acollida, a hospitalidade e a solidaridade.


d. Difusión e promoción da rede de aloxamentos e outros servizos dog friendly 
nas webs e apps do Camiño, incluídas (e especialmente) nas da Consellería de 
Turismo.


Sen acceso a unha información suficiente, axeitada e actualizada se dificulta a 
realización do peregrinaxe para aquelas persoas que deciden levar ao seu can e incluso 
se anulan as viaxes por falta da mesma e medo ás dificultades e impedimentos.


e. Promoción dos servizos de transportes (público ou colectivo) para traslado 
de persoas e os seus cans sen discriminación de tamaño ou peso nin risco para 
a integridade física do animal ou psicolóxica da humana responsable.


O tema do transporte é un dos maiores impedimentos, ás veces máis que a procura de 
establecementos. A meirande parte das peregrinas con can chegan ao punto de inicio en 
coche particular, deixándoo normalmente alí, pero logo, ao rematar o Camiño se atopan 
co problema de volver a recollelo cando os transportes públicos non aceptan animais e a 

única alternativa é o taxi privado (non disponibles en todos os lugares) ou servizos como 
o bla bla car (dende APACA estamos desaconsellando últimamente a utilización desta 
plataforma pola vaga de estafas que se levan producindo, xa dende o 2019).


O tema do transporte é un dos motivos máis frecuentes de chamadas e solicitudes de 
axuda por parte de perregrinas a APACA.


f. Cafeterías e restaurantes dog friendly. Para poder descansar e tomar un 
tentempié ao resgardo das inclemencias climatolóxicas.


Así como o sector hoteleiro vaise adaptando gradualmente, son realmente poucos os 
establecementos hosteleiros que permiten a entrada dos animais. Os motivos, unha vez 
máis son principalmente dous: os culturais e o descoñecemento da lexislación vixente.


Especialmente no tocante aos locais nos que se sirven comidas: restaurantes, bares, 
cafeterías, etc. moitas propietarias creen que algunha norma de Sanidade prohibe a 
entrada nestes establecementos aos animais. É imprescindible, por tanto, facer chegar 
ao sector privado información sobre as normativas ao respecto.


g. Mellorar e/ou ampliar os servizos nas rutas menos preparadas, 


A saber os Camiños Norte, Primitivo, de Inverno e Vía da Prata que apenas dispoñen de 
ofertas ou alternativas para @s perregrin@s, seguidas de moitos tramos do Inglés e o 
de Fisterra-Muxía. 


Os roteiros con máis opcións son sen dúbida o Francés en Galicia seguido das dúas 
variantes portuguesas, malia que tamén con moitas carencias nalgúns tramos ou etapas 
(detectalos e incidir sobre eles tamén). 


h. Fomentar o acceso a lugares de interese. 


- Oficina do Peregrino ou á Catedral de Santiago.


- Capelas e igrexas 


- Praias


- Lugares de descanso e esparcemento


- Museos

i. Establecemento de protocolos e servizos de emerxencias para os animais  
que veñen coas peregrinas e que resultan accidentados, feridos ou  
enferman. Garantir a seguridade no Camiño para tod@s.


Cando un can que ven acompañando a unha peregrina resulta accidentado actualmente 
é a propia persoa a que, cos seus propios medios, terá que intentar resolver a situación. 


Se se da a circunstancia que está perto dunha cidade e o animal non está sangrando ou 
demasiado sucio, terá a posibilidade de chamar a un taxi para que o traslade a unha 
clínica veterinaria. Na cidade de A Coruña e en Vigo hai disponible unha ambulancia que 
presta servizo á área metropolitana. 


Para o resto dos casos, e dicir, a practica totalidade de situacións que poden darse 
facendo o Camiño, as alternativas que lles quedan son demasiado vagas e incertas polo 
que ás veces os desenlaces son fatáis. Son as seguintes:


1. Tentar convencer a algunha veciña para que as leven ata algunha clínica veterinaria 
local. O cal case nunca se consigue polos condicionamentos culturais, pola falta de 
empatía e porque, polo xeral, a xente é rehacia a meter a animais nos seus 
vehículos, menos ainda se non son propios (incluso sabemos que actualmente 
tampouco é doado levar a persoas descoñecidas), e menos ainda se os patudos 
están feridos ou enfermos. 


2. Chamar a APACA. Se é que saben de nós ou alguén lles informa e lles pasa o noso 
contacto. E se é que podemos ir a auxilialos. Malia que facemos todo o que 
podemos, non sempre podemos acudir, xa que os nosos recursos, tanto humáns 
como materiais, son moi limitados. Algunas veces, por exemplo, están demasiado 
lonxe para poder auxilialos dado a gravidade do caso (non é a primeira vez que nos 
trasladamos longas distancias para únicamente prestar apoio emocional e moral, 
porque o animal xa morrera incluso antes de nós sair de Santiago). Outras veces non 
estamos disponibles porque temos outras urxencias que atender ou simplemente por 
falta de persoal.


3. Chamar a algún familiar ou persoa do entorno da víctima que ás veces veñen de 
lonxe para prestar o auxilio. Como foi o caso no 2019 de Raquel e a súa cadela Vera, 
unha galguita que se puxo moi enferma en pleno Camiño Primitivo entre Mesa e 
Grandas de Salime, coincidindo en fin de semana, e non conseguiron que ninguén 
lles axudara, polo que a súa nai e unha amiga da nai conduxeron toda a noite dende 
Valencia para recollelas.


4. Cargar eles mesmos co animal ferido ata algunha poboación ou centro sanitario. 
Como foi o caso este pasado xullo de Carmen e Lur, que foron atacadas por un can 
perdido ou abandonado chagando a Palas de Reis recibindo ela varios mordiscos na 
cara (que non revestiron gravidade) pero sendo o can severamente atacado. O 
suceso deuse en plena chamada da peregrina a APACA, que nos contactaba para 
alertarnos dun can no medio da estrada. Avisadas todas as autoridades pertinentes 

ninguén acudíu a axudala e tivo que cargar co seu can sangrando e gravemente 
ferido durante varios kilómetros ata a clínica veterinaria de Palas. Cando nós 
chegamos xa estaba en quirófano. Ela quedou destrozada e xurou non volver máis 
ao Camiño. 


Polo tanto, a realidade é que cando se da unha situación deste tipo como mínimo @s 
perregrin@s teñen garantizado un día penoso e innecesariamente doloroso; nos casos 
máis graves, é moi probable é que o animal faleza antes de recibir asistencia. 


Evidentemente, a sorte, a perspicacia e, sobre todo, a capacidade económica da 
peregrina á hora de facer fronte á emerxencia poden salvar á vida ao animal ou atenuar 
as consecuencias, pero máis aló diso, as administracións, as autoridades, os servizos de 
emerxencia e os axentes sociais (e incluso os empresariais) do Camiño deberiamos por 
a disposición recursos e establecer protocolos para garantir a seguridade durante a 
peregrinaxe para tod@s. 


Se queremos que O Xacobeo 21–22 sexa unha oportunidade única para proxectar, tanto 
a nivel nacional como internacional, a imaxe dun sector turístico galego preparado 
para ofrecer aos visitantes unha experiencia segura durante a súa estadía en 
Galicia, deberiamos incluir os supostos daqueles que viaxan cos seus animais. 


e. Establecemento de protocolos e servizo de recollida dos animais que veñen 
coas peregrinas cando estas (as humanas) resultan feridas ou enferman e 
teñen que ser trasladadas a algún centro hospitalario.


Cando unha persoa que está a facer o Camiño precisa atención médica ou hospitalaria 
urxente e ten que ser trasladada a un centro sanitario ou hospitalario, os animais que 
vaian con ela, a non ser que haxa algunha persoa ou acompañante que se poida facer 
cargo, son totalmente ignorados e quedan literalmente á súa sorte en calquera lugar en 
que coincida o incidente ou accidente. 


De feito, non é algo que suceda exclusivamente no entorno turístico ou Xacobeo, senón 
que podemos ver estas situacións tamén en ámbitos asistenciais como os albergues 
para persoas sen fogar ou ás casas de acollida para mulleres víctimas da violencia de 
xénero, ambos os cuais moitas veces son rexeitados polas beneficiarias ou usuarias do 
servizo porque non se ofrece unha alternativa para os seus animais e para protexelos do 
abandono ou o maltrato. 


Ante unha posible evacuación por enfermidade grave ou accidente, a víctima, se está 
consciente, pode chegar incluso a rexeitar o traslado para non deixar á súa sorte ao 
animal que a acompaña chegando a por incluso en perigo a súa vida (o natural instinto 
de protección dos seres queridos).  


Esta é unha posible situación que inquieta a moitas peregrinas que viaxan ou van a 
viaxar soas cos seus cans, sendo incluso motivo de desestimiento ou cambios de ruta 

cando se decatan de que os servizos de emerxencia nin atenderían aos seus animais e 
estos poderían quedarse abandonados á súa sorte se a elas lles ocurrise algo, sobre 
todo en zonas máis ailladas como os Camiños primitivo, de inverno ou norte. 


En termos xerais, temos constatado que a seguridade preocupa máis ás 
peregrinas con can que, por exemplo, a carencia de aloxamentos. 

6. PROPOSTAS DE ACCIÓNS OPERATIVAS

1) Establecemento de protocolos e dotación de medios para garantizar a seguridade 
de todas as peregrinas e dos animais que lles acompañan ou de calquera outro 
animal, nos casos en que poidan resultar feridos, accidentados ou sufrir doenzas 
graves no Camiño. 


- Organización e coordinación de protocolos de emerxencias. Negociación 
dos mesmos co 112, Protección Civil, diferentes administracións (Xunta, 
Concellos, Mancomunidades, etc), corpos de seguridade, axentes sociais 
(APACA, centros de recuperación de fauna silvestre, outras protectoras) e 
clínicas veterinarias no Camiño coas que habería que negociar ou conveniar a 
disposicón de atención de urxencias mínima por etapas ou cada certas 
etapas. 


- Habilitación dun número de teléfono de emerxencia operativo e efectivo 
ao que poder chamar en casos de animais feridos ou con doenzas graves no 
Camiño. Ben sexa o propio 112 ou outro de similares características. 


- Adquisición dunha ambulancia veterinaria para recollida e atención de 
urxencia e primeiros auxilios de animais feridos ou enfermos no Camiño. O 
servizo de ambulancia deberá estar conveniado coas administracións lociais, 
central e as clínicas veterinarias, sen perxuizo de que, posteriormente, se 
poidan aplicar custas ás persoas propietarias ou responsables dos animais 
accidentados, feridos ou enfermos.


- Establecemento dun servizo asistencial dos animais daquelas persoas 
que sufran un accidente ou doenza grave pola que teñan que ser 
trasladadas aos centros sanitarios ou hospitalarios, para evitar que aqueles 
queden abandonados no lugar onde se recolle a persoa ferida. Tería que 
incluir un servizo de recollida do animal e un lugar para albergalo mentras a 
persoa está hospitalizada ou está a ser atendida, así como un protocolo para 
dar aviso a persoas do entorno da accidentada para que puidesen, de ser o 
caso, facerse cargo do animal nun entorno máis familiar.


- Actividades de prevención de atropelos de animais nas estrada: sinais e 
paneis informativos nas estrada e de fomento de parada e das boas praxis no 
caso de atropelos un animal: anuncios, folletos, apps emerxencias, etc.


- Acción informativas para a cidadanía para saber como proceder no caso de 
presenciar un atropelo ou de atoparse un animal ferido: paneis informativos, 
anuncios, folletos, bandos municipais, etc.


- Coordinación cos centros de recuperación da fauna silvestre para 
recollida dos animais silvestres accidentados ou feridos.


2) Establecer acordos coas autoridades policiales, municipales e autonómicas para 
detectar e intervir nos casos de maltrato de animais denunciados polas persoas 
peregrinas ou veciñas do Camiño.

- Establecemento dun protocolo operativo axil e eficaz polo que as autoridades 
policiales ou municipais se personen no lugar dos feitos e levanten acta do 
suposto maltrato ou situación irregular dos animais ante os avisos ou 
denuncias de peregrinas ou veciñas. 


Nos casos de avisos ou denuncias da veciñanza é moi importante poder 
garantizar o seu anonimato para evitar represalias e poder contar así coa 
colaboración cidadá para detectar e avisar dos casos de abuso e maltrato 
animal.


- Atención administrativa (municipal e autonómica) coherente coa lexislación 
vixente de protección animal para atender os casos de denuncias ou avisos 
cidadáns dos presuntos maltratos ou infraccións administrativas. 


- Establecemento de acordos e convenios con protectoras, santuarios ou 
centros equinos, para albergar aos animais maltratados e decomisados 
provisional ou definitivamente. 


- Bótase en falta accións sancionadoras máis enérxicas por parte das 
administración con aquelas persoas puseidoras ou responsables de animais 
que non cumpran as normativas en materia de tenza de animais de compañía.


Entidades implicadas: Xunta de Galicia, Xacobeo, Seprona, Policía 
Autonómica, Policías municipais, protectoras de animais,


3) Garantir que en todos os Concellos polos que discorren os Camiños en Galicia se 
atende a obriga de recollida e albergue dos animais vagabundos, extraviados ou 
abandonados, en consoancia co artigo 22 da Lei 4/2017, do 3 de outubro, de 
protección e benestar dos animais de compañía en Galicia.


- Construcción de alomenos un centro autorizado ou refuxio ético para animais 
abandonados, perdidos ou maltratados no Camiño de Santiago en Galicia. 


É urxente a habilitación dun centro no Camiño francés na provincia de A 
Coruña, ao marxe de que tamén son necesarios en zonas coma o Camiño 
Primitivo ou zonas interiores dos Camiños Norte e Inglés. 


- Realización de xuntanzas coa Mancomunidade do Concellos do Camiño 
Francés en Galicia para establecer convenios para a recollida e albergue dos 
animais extraviados ou abandonados.


- Establecementos de convenios con Santuarios de Animais e centros equinos 
para albergar a animais de granxa e équidos.


Entidades implicadas: Concellos, Xacobeo, Consellería de Medio Ambiente, 
Consellería de Medio Rural, Diputación de A Coruña, Mancomunidade de 
Concellos do Camiño Francés, APACA, santuarios e centros equinos.


4) Implantación de medidas preventivas do abandono de animais de compañía, da 
reproducción descontrolada dos mesmos e do maltrato.

- Organización de campañas informativas, de sensibilización e concienciación. 


- Evaluación das poboacións caninas e felinas dos Concellos que atravesan as 
diferentes rutas xacobeas.


- Organización de campañas executivas de esterilización e microchipeado de 
cans e de gatos. (O cal sería, ao mesmo tempo, unha medida de protección 
medio ambiental e protección da biodiversidade, tal e como apuntamos no 
capítulo 2). Ver anexo 3 como exemplo de campaña deste tipo realizada por 
APACA no 2020 no Concello de O Pino.


5) Utilizar a tecnoloxía e a innovación para reducir o maltrato animal, a 
sobrepoboación daqueles de compañía e o abandono. Asimesmo para garantizar 
a seguridade de peregrinas e animais que fan o Camiño. E para axudar ás 
peregrinas que camiñan co seu can.


- Utilización de drones para vixiar o Camiño centrados en detectar a animais 
vagabundos, perdidos, abandonados, feridos, enfermos ou accidentados. 


- Utilización de drones para detectar e probar casos de maltrato animal, 
especialmente aqueles máis habituais e que máis alarma e consternación 
produce nas peregrinas, como son os animais expostos ás inclemencias 
climatológicas (cabalos, burros ou cans) ou atados cruel e permanentemente 
(équidos e, sobre todo, cans).


- Apoio nas TIC para mellorar a experiencia das perregrinas, especialmente no 
tocante ao acceso á información. 


6) Realización de actividades de sensibilización, concienciación e formación dirixidas 
aos axentes sociais e empresariais do Camiño sobre o respecto aos animais. 


- Charlas, conferencias, mesas de debate.


- Xornadas formativas e feiras de adopción.


- Incorporación do tema animal en eventos e actividades xenéricas 
relacionadas co Xacobeo promovidas polas administracións (lexislación, 
necesidade de adoptar, esterilizar, identificar e outras obrigas, a realidade do 
abandono e o maltrato no Camiño, etc)


7) Promocionar e impulsar a peregrinaxe con can (ou dog friendly) no Camiño de 
Santiago en Galicia: 


- Incluir o modelo de peregrinaxe con can entre os modelos de peregrinaxe que 
actualmente se promocionan, a saber, a pé, en bici, a cabalo, a vela e en 
cadeiras de rodas. 


- Incluir información e consellos da peregrinaxe con can nas páxinas web 
oficiais xacobeas e nas apps de utilidade para facer o Camiño. 

- Normalizar a imaxe da peregrina con can nos materiales de promoción e 
difusión Xacobea.


- Facilitar información e formación sobre a peregrinaxe con can aos axentes 
sociais e empresariais do Camiño para recibir a este perfil de camiñante, 
incluídas as oficinas de información a peregrinas municipais. 


- Implementar melloras no acceso á información da peregrinaxe con can 
facendo especial fincapé en trasladar ás empresas a oportunidade de negocio 
que supón posicionar a Galicia como destino de turismo dog friendly.


- Identificar os establecementos dog friendly no Camiño e marcalos cun distitivo 
de calidade para colocar á entrada do establecemento e que poida ao mesmo 
tempo servir para cumprir a normativa de acceso dos animáis aos 
establecementos (como o distintivo de APACA “Cans aquí sí; Establecemento 
Dog Friendly”


8) Facilitar información e formación á perregrinas. Divulgación e fomento das boas 
praxis para peregrinar con can. 


- Elaboración de manuais e folletos informativos con consellos e boas 
prácticas para facer o Camiño con can. 


Distribuir dos folletos e manuais en papel nas Asociacións de Amigos do 
Camiño, puntos de información ao peregrino e establecementos hoteleiros e 
hosteleiros, sobre todo naqueles lugares que sexan punto de inicio de 
peregrinación habitual ou nos que se preste información previa á saída.


Acceso á información a través de medios dixitais: webs privadas e 
institucionais, blogs, RRSS, apps, etc. En primeiro lugar naquelas páxinas que 
a peregrina adoita visitar antes da súa partida: web do Xacobeo e Consellería, 
webs e blogs de Asociacións de Amigos do Camiño, webs dos Concellos do 
Camiño (sobre todo naqueles que son lugares de inicio habitual: Sarria, Tui, 
Ferrol, Lugo, Santiago) e por suposto web de APACA. 


- Impartición de charlas, participación en mesas ou congresos para difundir os 
consellos perregrinos e as boas praxis para peregrinar con can e resolver 
dúbidas das asistentes e interesadas.


9) Eliminar a discriminación coas peregrinas con can e ofrecerlles servizos en 
igualdade de condicións co resto das camiñantes para non perder a calidade de 
servizo e a hospitalidade como sinal de identidade do Camiño de Santiago.  


- Informar ao tecido empresarial do Camiño da lexislación en materia de 
acceso dos animais aos establecementos e da tendencia social a viaxar con 
can e a oportunidade de negocio que elo supón. Fomentar, por tanto, a 
ampliación e mellora da rede de establecementos privados dog friendly. 
Organizar xuntanzas e establecer convenios, se é necesario, co Cluster de 
Turismo e outras asociacións do sector.

- Abrir a rede de albergues públicos á comunidade perregrina, habilitando 
espazos para eles, ben sexa nas habitacións zonas comúns de maneira 
normalizada ou, se se considera necesario, facendo uso de mamparas de 
separación para algunhas plazas ou, cando hai disponibles varios módulos ou 
pabellóns, deixar algún para as perregrinas con can ou/e para aquelas outras 
que non lle importe compartir o espazo cos patudos. 


- Redactar modelos de protocolos e normativas para perregrinas nos 
establecementos para incorporar nos mesmos a esta comunidade e garantizar 
a convivencia co resto das usuarias/clientes.


- Organizar xuntanzas e establecer convenios coa rede de transportes 
públicos: líneas de autobuses e Renfe, para que permitan o acceso en 
condiciones de seguridade e non discriminatorias aos animáis de compañía 
que viaxan coa súa familia humana para facer o Camiño de Santiago.


- Habilitación espazos verdes ou ao ár libre accesibles e adaptados tamén 
para @s perregrin@s: Praias, zonas recreativas, parques, áreas de 
descanso, etc. Organizar xuntanzas e establecer convenios coas entidades 
públicas municipais ou outros entes públicos ou privados dos que dependan 
ou xestionen ditos espazos.


- Habilitar fontes e bebedeiros accesibles tamén para os cans. Algúns cans 
son incapaces de beber dun chorro de auga que sae dunha torneira, polo que 
á hora de instalar fontes e bebedeiros, non custa nada que estas conten cun 
recipiente baixo no que os animais poidan beber tranquilamente. 


10) Atraer á ruta xacobea un perfil de peregrina con valores e en sintonía co espíritu 
do Camiño. Apostar pola ética, a solidaridade e o respeto aos animais para 
adaptarse aos novos perfís de peregrinas.


- Accións de promoción dos valores universais e xacobeos. Actividades 
informativas e formativas nas que se explique á poboación local, empresarial 
e á comunidade peregrina o qué son os valores e as boas conductas no 
Camiño de Santiago. Incorporar o debate sobre os Valores nas actividades 
organizadas polo Xacobeo e entidades do Camiño. 


- Realizar actividades e programas nos que se de cabida ás inquedanzas de 
participación destas persoas e se poida canalizar este voluntariado latente. 


Unha das opcións que de seguro funcionaría (xa está a ser demandado a 
través de APACA) sería un Refuxio de animais do Camiño organizado e 
xestionado de maneira ética e integradora que permitise a participación 
esporádica de visitantes e peregrinas.  Ao ter que estar o Refuxio de animais 
permanentemente aberto e funcionando podería acoller o traballo de calquera 
peregrina en calquera época ou día do ano, xa que un Centro de este tipo 
está permanentemente atendido e funcionando. 


- Mellorar as condicións dos animais do Camiño (encadenamentos e outros 
maltratos, animais feridos ou abandonados que non se atenden, etc) de xeito 

que as peregrinas sensibilizadas cos mesmos non teñan que observar 
impotentes o seu sufrimento, sería quizáis a medida máis efectiva para atraer 
e consolidar a este perfil de camiñante.


11)  Elaboración de estudos que permitan: 


Detectar necesidades d@s perregrin@s durante a súa peregrinaxe a Santiago.


Analizar a realidade do sector social e empresarial do Camiño con respecto á 
aceptación dos cans e o respecto aos animais e a súa evolución anual.


Mostrar a realidade sobre a disposición do resto da comunidade de peregrinas á 
hora de aceptar compartir Camiño e espazos cos cans. 


Coñecer a opinión da comunidade peregrina en xeral sobre o estado dos 
animais do Camiño (animais da veciñanza)


Os ditos estudos deberán ter como fonte principal: 


- A realización de enquisas a peregrinas en xeral ou a peregrinas con can 
(dependendo do obxecto de estudo), 


- Consultas e entrevistas cos axentes sociais e empresariais do Camiño.


- A recopilación de datos sobre a evolución da rede pública e privada de 
albergues e outros establecementos no mercado dog friendly: a través de 
información procedente das propias persoas peregrinas usuarias ou 
solicitantes dos servizos dos mesmos e da comunicación directa (mediante 
teléfono ou email) coas propietarias ou xerentes dos establecementos. 


- A recopilación de datos sobre a evolución doutros servizos: transportes, 
acceso a lugares de interés, etc.  


๏ Campañas de promoción que conciencien ao sector privado de que o vínculo 
entre sustentabilidade e calidade permitirá atraer a segmentos de turistas 
sensibilizados co medio e cun maior poder adquisitivo. 

7. INDICADORES

Os indicadores para poder realizar unha análise da situación real do fenómeno da 
peregrinaxe con can e das necesidades deste perfil de usuaria, da situación dos 
nosos animais á ollos das peregrina, así como do seguimento das accións que se 
realizan, poden ser os seguintes (mostramos un exemplo dos utilizados en APACA): 


๏ Enquisas a perregrinas.


Dende APACA levamos realizando enquisas ás peregrinas dende o ano 2018. 
Fanse en calquera momento, cando estas se poñen en contacto connosco ou 
despois da súa peregrinaxe, cando chegan ao noso local na procura da súa 
Compostela Canina ou simplemente a visitarnos. Nalgunhas ocasións tamén 
realizamos enquisas a pé de rúa. 


As temáticas que tratamos ata o momento foron básicamente tres: 


1- Os servizos que como perregrinas teñen ou botan en falta no Camiño


2- A súa visión e opinión sobre o estado dos animais da veciñanza dos lugares 
polos que discorren as rutas xacobeas


3- O seu modelo de tenza dos seus animais de compañía.


Neste 2021 realizamos 447 enquisas de opinión sobre o Camiño con can e 
sobre hábitos sobre a tenza dos seus animais de compañía cos que viñan a 
Santiago:


- 138 foron as correspondentes á enquisa online que lanzamos no mes de xullo 
sobre o Camiño con can: h t tps : / /docs .goog le .com/ forms/d /e /
1FAIpQLSeICkTOOrVfFPxrgByU3mYuWt_6u0kpW_rDT8sZ3-eH6uv9og/
v i e w f o r m ?
vc=0&c=0&w=1&flr=0&fbclid=IwAR1nfM4nT4W1ZVZbaGE0P0JYuLRsL5OgU
BdaiaM2fBPyCWkUegCK1Pb-Jf4 


- E 309 as respostadas por aquelas perregrinas que se achegan persoalmente 
á nosa sede consistente en varias preguntas relacionadas exclusivamente co 
modelo de tenza dos seus animais de compañía. 


Entre os anos 2018 e 2019 realizamos recopilamos perto de 500 enquisas de 
opinión centradas nas mesmas temáticas, realizadas sobre todo de maneira 
física e persoalizada no noso local, pero tamén mediante a opción online 
(nestes anos ofrecíamos a mesma enquisa en papel ou online). 


Neste tempo decatámosnos de que é moito máis efectivo que a persoa faga a 
enquisa no momento, cando ven a visitarnos. Despois, ou unha vez na casa, é 
máis difícil que adiquen o seu tempo a cubrilas, polo que o modelo físico está 
polo de agora, superando cuantitativamente ao online, malia que ambas son 
importantes porque se complementan (as enquisas online poden ser cubertas 
por aquelas perregrinas que non poden chegar a visitarnos físicamente ou 
tamén abortar temáticas diferenciadas, como foi o caso do ano 2021) 


๏ Emails recibidos das persoas perregrinas ou da veciñanza: 1015 en 2021

- 980 eran de  peregrinas que ían iniciar o seu Camiño, estaban xa realizándoo 
ou xa o remataran, solicitándonos Credenciais ou Compostelas caninas. 


- En canto aos casos de animais feridos ou abandonados no Camiño, recibimos 
no 2021 26 emails: 14 de peregrinas, 5 de albergues e 11 de veciñanza.


- Por causa de cans ou gatos extraviados: 9


๏ WhatsApp (e algunha que outra comunicación a través de sms ou outras apps 
de mensaxería) intercambiados coas peregrinas durante 2021, a meirande parte 
delas relacionadas coa súa peregrinaxe con can, pero unha porcentaxe (ao 
redor do 7-10%) para avisar sobre animais en perigo: 520


๏ Chamadas de teléfono recibidas das peregrinas. Ben solicitándonos 
información para facer a peregrinaxe con can, sobre outras cuestións xeráis 
relativas ao Camiño, ou para avisar sobre animais en perigo (perdidos, 
abandonaos, feridos, enfermos, accidentados ou maltratados): 225. 


O método de reconto de chamadas é unha aproximación tendo en conta todas as 
peregrinas que contactaron connosoco mediante número de teléfono, ben sexa por 
WhatsApp ou chamada de voz. Restamos do total de rexistros: 745 os whatsapps 
recibidos: 520 e o resultado o contabilizamos como chamadas, tendo en conta que en 
realidade serían moitas máis, xa que é habitual que primeiramente nos chemen e logo 
lles damos a instrucción de continuar a conversa mediante o WhatsApp, cando así o 
requiere a temática e protocolo) 


๏ Nº de Credenciales Caninas vendidas e de Compostelas C. emitidas. 


- 1400 credenciais vendidas

- 800 solicitudes de emisión de Compostelas (aprox.) a través de 

teléfono, email ou WhatsApp 

- 563 Compostelas Caninas emitidas.


A diferencia entre o número de solicitudes de Compostelas Caninas e as realmente 
emitidas é pola dificultade da peregrinas en acceder a nós, xa que dende o 2020 
carecemos de local en Santiago, tendo a sede en Cacheiras. Malia que damos a opción 
de facer o envío postal, lóxicamente moitas desisten e non se molestan en realizar os 
trámites ou facer o esforzo de achegarse a sede, sobre todo cando non dispoñen de 
vehículo propio á súa disposición en Santiago (a maioría o deixa no punto de inicio da 
peregrinación). 


๏ Comunicacións a través de chamadas, emails, RRSS ou WhatsApps 
intercambiados co sector empresarial do Camiño, especialmente o hoteleiro. 
Malia que cada vez recibimos máis chamadas deste sector privado (non 
levamos, polo momento, un reconto de ditas comunicacións.


๏ Listados de establecementos que admiten cans no Camiño publicados en 
internet, tanto de axentes sociais, institucionais, empresariais ou de propias 
peregrinas.

8. CONCLUSIÓNS


Tanto as administracións públicas, como o sector privado empresarial e os axentes 
sociais, deberán actuar conxuntamente para dar resposta ás necesidades dos animais 
no Camiño de Santiago e ás peregrinas que viaxan cos seus cans e a estos últimos, 
promovendo os cambios materiales e culturais necesarios para inspirar a máxima 
confianza nas peregrinas de todos os perfís sociais e culturais apoiándonos sempre, 
como eixe vertebrador nos Valores Universais, que diferencian ao Camiño doutros 
destinos turísticos. 


Paolo Coucci lembrounos o pasado mes de decembro durante a celebración do último 
Foro Xacobeo que a verba “compañeiro” ven do latín e "comedere " (comer) e "panis 
" (pan) en relación a "comer do mesmo pan" ou o que é o mesmo “compartir o pan”. Polo 
tanto, se os animais que conviven connosco e tanto nos axudan emocionalmente son 
considerados compañeiros tanto a nivel social como xurídico (animais de compañía) non 
podemos excluílos da compaixón, a seguridade e o trato digno, similar ao que reciben 
aquelas persoas ás que acompañan.


MUTATIS MUTANDIS.


Data de finalización da presente memoria: 13/01/2022

